
Thema: Nadolig
Mae croeso i chi addasu’r gwasanaeth ar gyfer eich ardal/plant, dim ond i chi gadw at y  brif neges, sef dathlu geni Iesu. 
Adnoddau: 7 cerdyn maint A3 neu A4, gyda’r llythrennau N, A, D, O, L, I, G yn glir i’w gweld. Gallwch addurno’r cardiau gyda thinsel. Dylai un ochr i’r cardiau fod yn lun Nadoligaidd e.e. clychau, celyn, seren, coron.......
Gallwch osod y plant sy’n gafael yn y llythrennau i eistedd mewn rhes yn wynebu’r gynulleidfa – ni fydd y gynulleidfa’n gweld y llythrennau ar y cychwyn. Rhaid sicrhau symudiadau llyfn, fel bod dim oedi cyn i’r llythrennau ymddangos. Dylai’r plentyn weiddi’n uchel pan ddaw ei dro i sefyll yn dal ei lythyren.
Caneuon/Emynau: Dewiswch rhai bywiog Nadoligaidd.

· Mae’n amser dathlu a mwynhau. 

· Er fod y diwrnodiau’n fyr a’r nosweithiau’n dywyll mae goleuadau lliwgar yn goleuo’r strydoedd a’r tai.

· Mae’r siopau yn llawn o focsys siocled, mins peis, tinsel a thwrcis.

· Ydyn ni i gyd yn barod i ddathlu?

· (N ac A yn ymddangos)

N!

A!
· Beth! Na! Dydych chi ddim am ddathlu na mwynhau yr adeg yma o’r flwyddyn?

N ac A: Mae’r tywydd yn oer ac yn ddiflas. Mae’n rhaid mynd i siopa. Mae’n rhaid gwario arian. (N ac A yn eistedd a chuddio’r llythrennau unwaith eto).
· Sori, ond dw i’n meddwl eich bod chi’n....

· (O a D yn ymddangos)

O!

D!
· Od iawn! Mae pawb yn hoffi derbyn anrhegion. Os dŷn ni’n derbyn anrhegion mae’n golygu bod pobl eraill wedi mynd allan i siopa i’w prynu. Mae nhw’n rhoi pleser i’w teulu a’u ffrindiau wrth roi anrhegion iddyn nhw.

(O a D yn eistedd a chuddio’r llythrennau unwaith eto).

· Pa fath o bethau mae pobl yn brynu?
(D, O, L, I yn ymddangos.)

D!


O!


L!


I!
DOLI: Mae genod/merched bach yn hoffi chwarae gyda DOLI! 

(D, O, L, I eistedd.)

· Mae yna lawer o brysurdeb yn y tai wrth i bawb baratoi am Y ....
(D, A, I, L yn ymddangos.)

D!


A!


I!


L!

· Dail! Na, nid paratoi am y DAIL mae pobl! Roedden nhw wedi bod yn brysur yn ysgubo’r dail nôl ym Mis Hydref a Thachwedd. Roedd tad-cu/taid yn cwyno bob dydd bod dail ar hyd yr ardd ym mhob man!

(D, A, I, L eistedd.)

· Ym Mis Rhagfyr mae yna lawer o brysurdeb yn y tai wrth i bawb...... 
(A, D, I, O yn ymddangos.)

A!


D!


I!


O!

· Adio! Wel...wrth gwrs, mae dad a mam yn gorfod adio, a thynnu hefyd, wrth weld faint o arian/bres sy ganddyn nhw i wario. 

(O a D yn aros, A ac I yn eistedd. N yn ymuno.)

O!


N!


D!
OND! Ie wir, ond...nid dolis na dail nac adio arian sy fwyaf pwysig yr adeg yma o’r flwyddyn.

· Un peth sydd i’w dathlu mewn gwirionedd. Un peth pwysig iawn. (Pob llythyren yn ymddangos)
N!

A!

D!

O!

L!

I!
G!

· Ia, y Nadolig! Amser geni Iesu i’r byd. Iesu sydd i fod yn (y llythrennau nesaf  i gymryd cam ymlaen ac ail-drefnu)
G!

A!

N!

O!

L!
y dathlu.
Gwrandewch ar y darlleniad yma o Luc, pennod 2, adnodau 1 i 7, 
Tua'r un adeg dyma Cesar Awgwstws yn gorchymyn cynnal cyfrifiad drwy'r Ymerodraeth Rufeinig i gyd.  (Hwn oedd y cyfrifiad cyntaf, gafodd ei gynnal cyn bod Cwiriniws yn llywodraethwr Syria.) Roedd pawb yn mynd adre i'r trefi lle cawson nhw eu geni, i gofrestru ar gyfer y cyfrifiad. 

Felly gan fod Joseff yn perthyn i deulu'r Brenin Dafydd, gadawodd Nasareth yn Galilea, a mynd i gofrestru yn Jwdea — yn Bethlehem, hynny ydy tref Dafydd. Aeth yno gyda Mair oedd yn mynd i fod yn wraig iddo, ac a oedd erbyn hynny'n disgwyl babi. Tra roedden nhw yno daeth yn amser i'r babi gael ei eni, a dyna lle cafodd ei phlentyn cyntaf ei eni — bachgen bach. Dyma hi'n lapio cadachau geni yn ofalus amdano, a'i osod i orwedd mewn cafn ar gyfer bwydo anifeiliaid. Doedd dim llety iddyn nhw aros ynddo.

· Tybed pam fod Duw wedi anfon ei unig Fab i’r byd? Dyma adnod sy’n rhoi’r ateb i ni, sef Ioan 3:16,

“Ydy, mae Duw wedi caru'r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
(L a N i newid lle i wneud y gair GALON)
· Mae’r Nadolig yn amser perffaith i ddiolch i Dduw â’n holl

G!

A!

L!

O!

N!
am ein caru ni ac am anfon Iesu i’r byd.

Cyd weddïwn: Ein Tad, diolch i ti am ein caru ni. Diolch am enedigaeth rhyfeddol Iesu Grist yn Bethlehem. Diolch i ti bod Mair a Joseff wedi gofalu amdano mor dda. Helpa ni i gredu ynddo, er mwyn i ni gael perthynas llawn gyda thi, Ein Duw.

Diolchwn i ti o waelod calon hefyd, am bob bendith dŷn ni’n dderbyn o ddydd i ddydd: Am gael rhyddid i fwynhau dathlu’r Nadolig hwn, am ganeuon i’w canu’n llon, am y Beibl i’w ddarllen a’i ddeall, am deulu i’n cysuro a ffrindiau yn gwmni. Amen.

I orffen gawn ni ddymuno, 

N! 
A! 
D!
 O! 
L! 
I!
 G!   (fesul llythyren)
(Pawb i’w ddweud gyda’i gilydd)
Nadolig Llawen i chi i gyd!

